
BUKAN satu, bukan dua, tetapi 104 gerai
bazar Ramadan disewa peniaga Encik Abdul-
lah Yusof Ibrahim. Bukan untuk beliau menja-
ja barang atau makanan, tetapi menyewakan
semula gerai-gerai itu.

Encik Abdullah bergabung tenaga dengan
empat rakan peniaga untuk menyewa ‘secara
borong’ gerai bazar dekat pasar Geylang Se-
rai itu, yang dianjurkan Kelab Masyarakat Ka-
mpong Ubi.

Mereka melaburkan $180,000 bagi pernia-
gaan tersebut. Ini termasuk harga menyewa
gerai tersebut secara langsung daripada
penganjurnya serta pemasangan lampu tam-
bahan bagi memeriahkan lagi tempat itu.

“Sebelum ini, kami pernah ambil gerai un-
tuk berniaga di bazar Ramadan, tetapi ini kali
pertama kami ingin cuba tembusi pasaran
menyewakan gerai pula,” ujar Encik Abdul-
lah.

Peniaga berusia 53 tahun itu mempunyai

dua gerai di pasar Geylang Serai bersama ke-
luarganya – kedai kuih Melayu dan baju. Be-
liau telah berniaga di kawasan tersebut sejak
kecil, pada 1967.

Empat rakan niaganya itu juga peniaga di
kawasan Geylang Serai.

Encik Abdullah yakin bazar Ramadan ter-
sebut akan mendapat sambutan baik daripa-
da peniaga serta pengunjung, lantas beliau
memasuki niaga sewa gerai-gerai itu.

“Saya yakin bazar kali lebih meriah daripa-
da tahun-tahun sebelum ini, walaupun ada se-
makin banyak persaingan dengan bazar di ka-
wasan Geylang sendiri dan di serata Singapu-
ra.

“Ini kerana Geylang Serai tetap menjadi
tumpuan ramai. Lampu Raya kali ini pun
nampak menarik,” ujar Encik Abdullah.

Sejauh ini, sekitar 30 peratus daripada ge-
rai bazar beliau sudah disewakan kepada pe-
niaga lain.

Walaupun hanya tinggal tiga hari sebelum
umat Islam menyambut Ramadan Ahad ini,
Encik Abdullah yakin akan dapat menarik le-

bih ramai penyewa.
Setiap gerai seluas sembilan meter persegi

itu disewanya antara $1,800 hingga $3,000,
bergantung pada lokasi.

“Kami akan menyewakannya semula pa-
da kadar berpatutan, tetapi tidak di bawah
kos kami,” ujar Encik Abdullah.

Sebanyak 10 gerai itu telah mendapat kelu-
lusan daripada pihak berkuasa bagi menjual
makanan dan minuman, menurut beliau lagi.

Encik Abdullah dan rakan niaganya sendi-
ri akan menyewa lima gerai, termasuk gerai
kuih dan minuman.

Mereka juga mendapat kelulusan untuk
meletakkan tabung derma bagi mengumpul
dana bagi Jamiyah dan Masjid Al-Khair di
Teck Whye, kata Encik Abdullah.

“Kami berharap mendapat sambutan baik
daripada peniaga. Kalau berjaya kali ini, kami
rancang menjalankan peniagaan ini dengan le-
bih besar lagi tahun depan, insya-Allah,” tam-
bahnya.

Peniaga berminat boleh menghubungi En-
cik Abdullah di talian 9143-4814.

‘BORONG’ GERAI: Encik Abdullah bersama empat rakan menyewa 104 gerai di bazar Ramadan dekat pasar Geylang Serai untuk disewakan semula kepada peniaga lain. – Foto TUKIMAN WARJI

